
Annotatsiya. Ushbu maqolada Termiz shahrining takliflar innovatsion yondashuv, 

zamonaviy texnologiyalar va mahalliy sharoitlarni hisobga olgan holda ishlab chiqilgan. 

Jumladan, “aqlli sug‘orish tizimi”, tematik bog‘lar, mini-hiyobonlar, yashil yo‘laklar va 

raqamli monitoring kabi loyihalar ekologik barqarorlikka erishishda muhim omil sifatida 

baholanadi. 

Kalit so‘zlar: Ekologiya, landshaft dizayni, innovatsion texnologiyalar,yashil hududlar, 

vertikal bog‘lar, atrof-muhit muhofazasi, urbanizatsiya,shaharsozlik. 

Abstract:  In this article, the proposals of the city of Termez are developed taking into 

account an innovative approach, modern technologies and local conditions. In particular, 

projects such as "smart irrigation systems", thematic gardens, mini-alleys, green corridors 

and digital monitoring are considered as important factors in achieving environmental 

sustainability. 

Annotatsiya: В данной статье разработаны предложения города Термез с учётом 

инновационного подхода, современных технологий и местных условий. В частности, 

такие проекты, как «умные системы орошения», тематические сады, мини-аллеи, 

зелёные коридоры и цифровой мониторинг, рассматриваются как важные факторы 

достижения экологической устойчивости. 

Klyuchevyye: Ekologiya, landshaftnyy dizayn, innovatsionnyye tekhnologii, zelenyye 

zony, vertikal'nyye sady, okhrana okruzhayushchey sredy, urbanizatsiya, gorodskoye 

planirovaniye. 

 

Kirish. O‘zbekistonning janubida joylashgan Termiz shahri o‘zining noyob 

geografik va tabiiy sharoitlari, ayniqsa, Amudaryo bo‘yidagi ekotizimlari bilan ajralib 

turadi. Amudaryo — nafaqat strategik suv manbai, balki biologik xilma-xillik, mahalliy 

iqlimning yumshoq bo‘lishi va yashil landshaft shakllanishida asosiy omil hisoblanadi. 

Afsuski, so‘nggi yillarda daryo bo‘yidagi hududlarning ko‘p qismi noto‘g‘ri foydalanish, 

qurilish bosimi va ekologik befarqlik tufayli o‘zining tabiiy ko‘rinishini yo‘qotmoqda. 

Shu munosabat bilan, “Ekoturizm bog‘i – Amudaryo bo‘yida” loyihasi Termiz 

shahri uchun ekologik barqarorlikni ta’minlash, sayyohlik salohiyatini oshirish va aholiga 

sifatli yashil muhit yaratish yo‘lida muhim qadam bo‘lib xizmat qiladi. Ushbu loyiha orqali 

mahalliy va xorijiy sayyohlar uchun tabiiy manzaralar, qushlar va o‘simliklar dunyosi 

bilan tanishish imkoniyati yaratiladi. Shuningdek, ekota’lim, sog‘lom dam olish va 

madaniy-ma’rifiy faoliyatlar uchun keng imkoniyatlar ochiladi. 

Loyiha Termiz shahrining Amudaryo bo‘yida joylashgan tabiiy hududlaridan 

oqilona foydalanib, ularni ekoturistik zona sifatida qayta shakllantirish orqali nafaqat 

ekologik muhofazani kuchaytiradi, balki shahar iqtisodiyoti va ijtimoiy hayotiga ijobiy 

ta’sir ko‘rsatadi. 

Urbanizatsiya va sanoatlashuv sharoitida ekologik muvozanatni saqlash — 

shaharsozlikning asosiy ustuvor yo‘nalishlaridan biridir. Termiz shahri janubiy mintaqada 

joylashgan bo‘lib, qurg‘oqchil va issiq iqlim sharoitida yashil maydonlarning ahamiyati 

nihoyatda yuqori. Aholining o‘sib borishi, qurilishlar va infratuzilma kengayishi natijasida 

ekologik muhitga bosim ortmoqda. Aynan shu sababli bog‘-parklar va hiyobonlar tizimini 

strategik jihatdan rivojlantirish zarurati yuzaga chiqmoqda. Termiz shahrida yashil 

hududlar ulushini oshirish orqali aholi salomatligi, atrof-muhit sifati va urbanistik 

muvozanatni tiklash imkoniyatlarini yoritadi. 

Loyiha takliflari 

1.“Yashil Termiz” dasturi-bu Termiz shahrida yashil hududlar ulushini oshirish, 

ekologik barqarorlikni ta'minlash, aholining yashash sifati va sog‘lom hayot tarzini 

yaxshilashga qaratilgan kompleks shahar dasturidir. 

Termiz shahrida bog‘-parklar, hiyobonlar va yashil yo‘laklar sonini ko‘paytirish, 

ekologik xavfsizlik va mikroiqlim sharoitlarini yaxshilash, aholining ekologik 

madaniyatini oshirish, suv tejamkor texnologiyalar orqali yashil hududlarni samarali 

boshqarish. 

Yashil hududlarni kengaytirish, mavjud bog‘ va hiyobonlarni rekonstruksiya 

qilish, har bir mahallada mini-bog‘lar (0.1–0.3 gektar), ijtimoiy obyektlar (maktab, 

shifoxona) atrofida yashil zonalar. 

“Yashil yo‘laklar” yaratish bog‘ va hiyobonlarni piyoda va veloyo‘laklar bilan 

bog‘lash, avtomobilsiz yashil zonalarni tashkil qilish, amudaryo bo‘yida “ekoyurish” 

marshrutlari. 

2.“Mahalla bog‘i” loyihasi-bu Termiz shahridagi har bir mahallada kichik, ammo 

funktsional yashil makonlar tashkil etish orqali aholining ekologik hayot tarzini qo‘llab-

quvvatlashga qaratilgan tashabbusdir. Bu loyiha aholining dam olishi, bolalar va keksa 

avlod uchun qulay maskan yaratish, ekologik madaniyatni oshirish hamda har bir hududda 

ijtimoiy faollikni rag‘batlantirishni maqsad qiladi. 

Loyiha maqsadlari bu har bir mahallada 0.1–0.3 gektarli yashil makon tashkil 

qilish, aholining dam olishi, sport bilan shug‘ullanishi uchun qulay joy yaratish, mahalliy 

daraxt va o‘simliklarni ko‘paytirish orqali ekologiyani yaxshilash,“o‘z bog‘im” tamoyilini 

shakllantirish, yashil hududlar parvarishiga jamoatchilikni jalb qilish. 

3.“Ekoturizm bog‘i”–bu Termiz shahrining Amudaryo bo‘yidagi hududida 

ekologik turizm, madaniy dam olish, tabiatni asrash va sog‘lom turmush tarzini targ‘ib 

qiluvchi ko‘p funksiyali yashil kompleksdir. Loyiha mahalliy aholi va sayyohlar uchun 

ochiq, ekologik jihatdan toza va interaktiv bo‘lishi ko‘zda tutilgan. 

Loyiha maqsadlari- amudaryo bo‘yida ekologik dam olish hududi tashkil qilish, 

ekoturizmni rivojlantirish orqali iqtisodiy va ijtimoiy faollikni oshirish, termizning 

tabiiy boyliklarini targ‘ib qilish va asrash, tabiat va turizmni uyg‘unlashtirgan barqaror 

model yaratish. 

Xulosa. “Ekoturizm bog‘i” – Amudaryo bo‘yida loyihasi Termiz shahrini 

ekologik jihatdan toza, turistik jozibador va sog‘lom yashash muhiti bilan ajralib turuvchi 

shaharga aylantirish sari muhim qadamdir. Ushbu loyiha orqali nafaqat tabiat muhofaza 

qilinadi, balki shahar aholisi va sayyohlar uchun sifatli, ekologik, madaniy dam olish 

maskani yaratiladi. Ekoturizm – bu barqaror rivojlanishning yangi yo‘nalishi bo‘lib, 

Termiz uchun katta salohiyatga ega. 

